
1. Կարգավորման ենթակա խնդիրը և իրավական ակտի ընդունման անհրաժեշտությունը.
Վերոնշյալ Նախագծի ընդունման անհրաժեշտությունը պայմանավորված է՝
ա) Հայաստանի կողմից Global Forum OECD (այսուհետ՝ Գլոբալ Ֆորում) կազմակերպության շրջանակներում ստանձնած՝ հարկային տեղեկատվության ավտոմատ փոխանակման պարտավորությունների կատարման անհրաժեշտությամբ։
բ) Այլ պետական մարմինների հետ տեղեկատվության փոխանակման գործընթացի ավտոմատացման անհրաժեշտությունով։ Նախատեսվում է ստեղծել և ներդնել այլ պետական մարմինների հետ տեղեկատվության փոխանակման գործընթացի ավտոմատացման համակարգ, որի նպատակն է` այլ գերատեսչություններում հարկման համար կարևոր նշանակություն ունեցող տեղեկությունների հասանելիության ապահովումը հարկային մարմնին:
գ) Նպաստների գծով տեղեկատվության փոխանակման միասնական էլեկտրոնային հարթակի ստեղծման անհրաժեշտությունով։ Հարթակում ներգրավված կլինեն ՀՀ առողջապահության, ՀՀ աշխատանքի և սոցիալական հարցերի նախարարությունները և ՀՀ պետական եկամուտների կոմիտեն։ 
Առողջապահության նախարարության կողմից անաշխատունակության թերթիկների վերաբերյալ տեղեկատվությունը առցանց եղանակով կփոխանցվի միասնական սոցիալական ծառայություն, վերջինս էլ՝ նպաստները հաշվարկելու նպատակով, ՀՀ պետական եկամուտների կոմիտեից առցանց հարցման միջոցով կստանա նպաստը հաշվարկելու համար անհրաժեշտ տեղեկատվությունը և կիրականացնի նպաստի հաշվարկումն ու վճարումը։ 
դ) Անհատ ձեռնարկատեր կամ նոտար չհամարվող ֆիզիկական անձից ձեռքբերվող ապրանքների մասով օրենսդրությամբ սահմանված կարգով կազմվող հաշվարկային փաստաթուղթ չհամարվող այլ փաստաթղթերը «Էլեկտրոնային հաշվարկային փաստաթղթեր» (այսուհետ՝ e-invoicing) համակարգի միջոցով դուրս գրելու համար պարզ և հարմարավետ հնարավորություն ստեղծելու անհրաժեշտությամբ։
ե) Կոմիտեի թվային հետախուզության լաբորատորիայի վերակառուցման աշխատանքների իրականացման անհրաժեշտությամբ։

2. Ընթացիկ իրավիճակը.
	ա) Անցած ժամանակաշրջանում ՀՀ պետական մարմինների կողմից կատարվել են անդամակցելու հետ կապված անհրաժեշտ աշխատանքները, Գլոբալ Ֆորումի կողմից իրականացվել են այցեր, ստուգվել է ՀՀ ՊԵԿ-ի կողմից տեղեկատվության փոխանակմանը պատրաստվածության աստիճանը: Մասնավորապես, տեղեկատվական անվտանգության ներկա վիճակը որն արժանացել է դրական գնահատականի։
Հաշվի առնելով այն հանգամանքը, որ առաջին անգամ տեղեկատվության փոխանակումը պետք է իրականացվի 2025 թվականին, ներկայումս արդիական է դարձել տեղեկատվության ավտոմատ փոխանակման (այսուհետ՝ ՏԱՓ) էլեկտրոնային համակարգի մշակման և ներդրման խնդիրը։
բ) Հարկային մարմինը այլ գերատեսչություններից հարկման համար կարևոր նշանակություն ունեցող տեղեկությունները ստանում է գործարքների իրականացմանը հաջորդող ժամանակահատվածներում և «Mulberry» փաստաթղթաշրջանառության համակարգի միջոցով, իսկ հարկման տեսանկյունից էական նշանակություն ունեցող առանձին տեղեկություններ ընդհանրապես չեն ստացվում, ուստի այս միջոցառման շրջանակներում նախատեսվում է ՀՀ հարկային օրենսգրքի 350-րդ հոդվածով նախատեսված հարկային հսկողության ընթացքում օգտագործվող՝ այլ գերատեսչություններում առկա և հարկման համար կարևոր նշանակություն ունեցող տեղեկությունների հասանելիության ավտոմատ ապահովում հարկային մարմնի համար:
գ) Անաշխատունակության թերթիկները առողջապահական հիմնարկների կողմից ֆիզիկական անձանց տրամադրվում են թղթային եղանակով, որոնք այնուհետև համապատասխան դիմումի և փաստաթղթերի հետ միասին ներկայացվում են հարկային մարմին։
Ժամանակավոր անաշխատունակության և մայրության նպաստների գծով հարկային մարմնի կողմից ֆիզիկական անձանց կամ գործատուներին տեղեկանքները տրամադրվում են ՀՀ կառավարության 2011 թ. հուլիսի 14-ի N1024-Ն որոշման  համաձայն։ Հարկային մարմնի կողմից հաստատված տեղեկանքները ֆիզիկական անձինք կամ գործատուները ներկայացնում են միասնական սոցիալական ծառայություն՝ գումարը ստանալու նպատակով։
դ) Ապրանք ձեռքբերող (ստացող) կազմակերպությունները կամ անհատ ձեռնարկատերերը ֆիզիկական անձից ձեռքբերման փաստաթղթերը դուրս են գրում թղթային տարբերակով, ինչի արդյունքում բացակայում է այդ գործարքների մասով իրացման շրջանառությունների վերաբերյալ տվյալները, վերահսկելի չեն առաջացող իրացման շրջանառությունները, ինչպես նաև պետական բյուջե վճարման ենթակա հարկի գումարները։ Արդյունքում, շատ գործարքների մասով առկա են թերհայտարարագրման ռիսկեր։
ե) Համաձայն ս.թ. ապրիլի 12-ին կնքված ՊԵԿ-ՀՄԱ-ԽԱՇՁԲ-24/1 ծածկագրով պայմանագրի կազմվել է Կոմիտեի թվային հետախուզության լաբորատորիայի վերակառուցման աշխատանքների նախագծանախահաշվային փաստաթղթերը, որոնք սահմանված կարգով ենթարկվել են քաղաքաշինական փաստաթղթերի փորձաքննության և ս.թ. հունիսի 3-ին տրվել է թիվ 203-24 դրական եզրակացությունը։ 
Կոմիտեի Երևան քաղաքի Մովսես Խորենացի թիվ 7ա հասցեում գտնվող վարչական շենքի տարածքում, Միավորված ազգերի կազմակերպության Կայուն զարգացման նպատակների շրջանակում, նախատեսվում է Թվային հետախուզության լաբորատորիայի (Digital Forensics Laboratory – DFL) հիմնում։ 
Թվային հետախուզության լաբորատորիայի գործարկման նպատակով առաջնային է շինարարական աշխատանքների մեկնարկմամբ աշխատանքային միջավայրի ստեղծումը Կոմիտեի Օպերատիվ հետաքննության և օպերատիվ հետախուզության վարչության  NN 202, 203 աշխատասենյակներում՝ համաձայն լաբորատորիայի հիմնման տեխնիկական զեկույցով հաստատված ֆիզիկական և ՏՏ ենթակառուցվածքների։ 
Հաշվի առնելով խնդրի կարևորությունը և ՄԱԶԾ-ի կողմից շահագործման համար սահմանված սեղմ ժամկետները` անհրաժեշտ է հրատապ կազմակերպել վերակառուցման աշխատանքների իրականացման գործընթաց։
Թվային հետախուզության լաբորատորիայի գծով 2024 թվականի պետական բյուջեով ֆինանսական միջոցների չնախատեսումը պայմանավորված է Կոմիտեի և ՄԱԶԾ-ի միջև տարվող քննարկումների տևողությամբ` վերջնական կարծիքը ստացվել է 2024 թվականի ընթացքում:
[bookmark: _GoBack]3. Կարգավորման նպատակը.
ա) ՏԱՓ էլեկտրոնային համակարգի մշակման և ներդրման ծառայությունների ձեռք բերում՝ 100.0 մլն դրամ։
բ) Այլ պետական մարմինների հետ տեղեկատվության փոխանակման գործընթացի ավտոմատացված համակարգի մշակման և ներդրման ծառայությունների ձեռք բերում՝ 15.0 մլն դրամ։
գ) Նպաստների գծով տեղեկատվության փոխանակման էլեկտրոնային հարթակի մշակման և ներդրման ծառայությունների ձեռք բերում՝ 20.0 մլն դրամ։
դ) «Հաշվարկային փաստաթուղթ չհամարվող այլ փաստաթղթերի» էլեկտրոնային եղանակով դուրսգրման հնարավորության ստեղծելու նպատակով «Էլեկտրոնային հաշվարկային փաստաթղթեր» (e-invoicing) համակարգի համապատասխան փոփոխություններ կատարելու ծառայությունների ձեռքբերում՝ 66.0 մլն դրամ։
ե) Կոմիտեի թվային հետախուզության լաբորատորիայի (ընդհանուր մակերեսը՝ 38,53 քմ) վերակառուցման աշխատանքների ձեռքբերում՝ 32.4 մլն դրամ։ 
ՀՀ կառավարության 2015 թվականի մարտի 19-ի N 596-Ն որոշման N 2 հավելվածով  սահմանված պահանջների համաձայն՝ նշված օբյեկտը միջին ռիսկայնության աստիճանի է (II կատեգորիայի)։ Միջին ռիսկայնության աստիճանի օբյեկտների թվին են դասվում այն շինարարական օբյեկտները, որոնց շինարարության որակի տեխնիկական հսկողությունը փոխարինվում է շինարարական կազմակերպության երաշխավորագրով:
Ելնելով վերոգրյալից նախագծով առաջարկվում է Կոմիտեի «1023. Հարկային և մաքսային ծառայություններ» ծրագրի միջոցառումների միջև կատարել վերաբաշխում՝ 32.4 մլն դրամի չափով, ինչպես նաև ՀՀ ԲՏԱ նախարարության 1235 «Թվային փոխակերպման գործընթացի իրականացում» ծրագրի 31001 «Միասնական թվային միջավայրի ձևավորում» միջոցառման շրջանակներում Կոմիտեին հատկացնել 201.0 մլն դրամ:
Երևանի ԱՏԳ կենտրոնի 2024 թվականի գծով նախատեսված նվազեցումները պայմանավորված են այն հանգամանքով որ դեռևս ընթանում է նախագծանախահաշվային փաստաթղթերի կազման գործընթացը, որից հետո կանցկացվի պարզ և համալիր փորձաքննություն և կհայտարարվի շինարարության մրցույթ (կարող է տևել տևական ժամանակ):
Նախագծի ընդունման դեպքում ՀՀ պետական բյուջեի եկամուտներում և ծախսերում ավելացումներ կամ նվազեցումներ չեն նախատեսվում, ինչպես նաև Նախագծով առաջարկվող նվազեցումների արդյունքում հետագայում ՀՀ պետական բյուջեի հաշվին նշված գումարի չափով ֆինանսական միջոցների վերականգնման անհրաժեշտություն չի առաջանա:
4. Ակնկալվող արդյունքը.
ա) ՀՀ պետական եկամուտների կոմիտեում կգործի ՏԱՓ էլեկտրոնային համակարգը,  Հայաստանի Հանրապետության կառավարությունը կկատարի Գլոբալ Ֆորում կազմակերպության առջև ստանձնած պարտավորությունները։
բ) Նոր համակարգի ներդրման արդյունքում կընդլայնվի պետական կամ տեղական ինքնակառավարման մարմիններից ստացվող այն տեղեկությունների շրջանակը, որոնք կարող են հարկման կամ հարկ վճարողների փոխկապակցվածության հանգամանքները բացահայտելու առումով ունենալ կարևոր նշանակություն և կօժանդակեն հարկային մարմնին հարկային ստվերի բացահայտման գործընթացում:
գ) Համակարգի ներդրման արդյունքում առողջապահության նախարարության կողմից անաշխատունակության թերթիկների վերաբերյալ տեղեկատվությունը առցանց եղանակով կփոխանցվի միասնական սոցիալական ծառայություն, վերջինս էլ՝ նպաստները հաշվարկելու նպատակով, պետական եկամուտների կոմիտե առցանց հարցման միջոցով կստանա նպաստը հաշվարկելու համար անհրաժեշտ տեղեկատվությունը և կիրականացնի նպաստի հաշվարկումն ու վճարումը։ 
Սուբյեկտը այլևս անհրաժեշտություն չի ունենա անաշխատունակության թերթիկը ստանալու համար այցելել առողջապահական հիմնարկներ, նպաստի հաշվարկման և վճարման համար դիմումը և տեղեկանքը ներկայացնելու, այնուհետև հաստատված տեղեկանքը ստանալու համար դիմել հարկային մարմնի սպասարկման սրահներ, իսկ այն ստանալուց հետո՝ ներկայացնել միասնական սոցիալական ծառայություն։
Հարթակի օգնությամբ, կիրականացվի հաշվարկված և վճարված նպաստների վերաբերյալ տեղեկատվության հավաքագրում՝ հարկային մարմնի կողմից իրականացվող տարբեր վերլուծությունների կամ հարկային վարչարարության իրականացման նպատակով։
դ) «Էլեկտրոնային հաշվարկային փաստաթղթեր» (e-invoicing) համակարգի միջոցով հնարավոր կլինի առավել պարզ և հարմար եղանակով դուրս գրել ֆիզիկական անձից ձեռքբերման փաստաթղթեր, ինչպես նաև տեսանելի և վերահսկելի կլինեն իրացման շրջանառությունները և պետբյուջե վճարման ենթակա հարկի գումարները, կկրճատվեն թերհայտարարագրման ռիկերը և կաճեն վճարման ենթակա հարկի գումարները։
ե) Հեշտացնել գիտականորեն ստացված, ապացուցված և կրկնվող մեթոդների կիրառումը՝ անհրաժեշտ հետախուզական գործիքների օգնությամբ ապացույցների նույնականացման, ձեռքբերման, արտահանման, պահպանման, փաստաթղթավորման, վերլուծության և տեխնիկական զեկույցի տեսքով ներկայացման գործընթացում: 
5. Կապը ռազմավարական փաստաթղթերի հետ Հայաստանի վերափոխման ռազմավարություն 2050, ՀՀ կառավարության 2021-2026թթ. ծրագիր, ոլորտային և/կամ այլ ռազմավարություններ։
ՀՀ Կառավարության 2021թ. նոյեմբերի 18-ին ծրագիր` N 1902-Լ որոշումով հսատատված ՀՀ պետական եկամուտների կողմից կատարման ենթակա միջոցառումներ`
1.8 Էլեկտրոնային կառավարման համակարգերի հնարավորությունների հզորացում և կատարելագործում,
1.14 Տնտեսական համագործակցության զարգացման կազմակերպության` հարկման նպատակով թափանցիկության և տեղեկությունների փոխանակման գլոբալ ֆորումին ՀՀ անդամակցություն ավտոմատ տեղեկատվության փոխանակում Գլոբալ Ֆորումի մասնակից երկրների հետ,
ՀՀ կառավարության 2021 թվականի օգոստոսի 18-ի №1363-Ա որոշմամբ հաստատված՝ ՀՀ կառավարության հնգամյա ծրագրի «ՀՀ ՊԵԿ կողմից էլեկտրոնային գործիքների ներդրման միջոցով հարկային մարմին-հարկ վճարող շփման հնարավորինս սահմանափակում, գործարար միջավայրի բարելավմանն ուղղված միջոցառումների շրջանակներում հարկային մարմնի կողմից որակյալ ծառայությունների մատուցում, հարկային պարտավորությունները կամավորության սկզբունքով կատարելու՝ հարկ վճարողների վարքագծի արմատավորում:» միջոցառման։
ՀՀ կառավարության 12.12.2019թ. N 1830-Լ որոշմամբ հաստատված՝ ՀՀ պետական եկամուտների կոմիտեի զարգացման և վարչարարության բարելավման ռազմավարական ծրագրի «2. Վարչարարության արդյունավետության բարձրացում, եկամուտների ավելացում, ստվերի կրճատում» նպատակի «2.1. Հարկային և մաքսային իրավախախտումների կանխարգելում» միջոցառման։
6. Նախագծի մշակման գործընթացում ներգրավված ինստիտուտները և անձինք։ 
ՀՀ պետական եկամուտների կոմիտե։

